[image: image1.png]MILWAUKEE
PUBLIC SCHOOLS




MPS Ropes & Challenge Education Program
XUV RUA NAM TXIV/TUG SAIB MIV NYUAS

Hawm txug cov nam txiv hab cov saib miv nyuas:

Yog ib feem ntawm tug kom tswj, koj tug miv nyuas ha tau moog koom MPS qhov Ropes and Challenges Course.

YAAM NUAV NYOB TWG HAB THAUS TWG KUV TUG MIV NYUAS HA TAU MOOG KOOM:

Lub chaw nyob ntawm Potter's Forest, kws yog MPS ib qhov chaw huv Milwaukee County, ze ntawm txuj kev Forest Home hab Grange Avenues sis tshuam (ze Boerner Botanical Gardens).  Yuav muaj tsheb thauj cov miv nyuas moog hab lug rua ntawm qhov chaw txhua nub.  Saib cov ntawv ntsa ua ke nuav txug nub kawm hab kev moog lug.

YAAM KAWM HO YOG DLAAB TSI:

Cov num nuav yog ib feem ncau tawm ntawm MPS tug kom tswj qha ntawv.  Qhov chaw yog nyob saab nrau siv npoo aav hab ntoo lug dlai hlua, caab hlua, hab laag ntoo.  Cov num yuav ua ntawm qhov chaw nuav yog ib yaam nraa nyaav rua ib tug twg los ib paab twg kws yuav tsum muaj zug hab txawj siv zug.  Cov num yuav txaav zuj zug ntawm qhov sib (pib kuas nto fws/sis tw/ntseeg hab dlaws teeb meem) moog rua qhov nyaav zog (nce sab nce qeg/high) kws tsim lug txawb kev sab tawv, yeem tawm tsaam kev ntshai, hab ntseeg lwm tug.  Muab cov tuaj koom ua num ua ke huv cov num nuav, kuas paub tsim kev coj noj coj ua hab xyum has lug zoo.

QHOV CHALLENGE BY CHOICE (YUG XAIV YUG LUB NRAA) YOG DLAAB TSI:

"Challenge by Choice" yog ib qhov tswv yim siv ntawm qhov chaw kws txhais tas cov kawm yuav tsi tau ua tej num kws puab xaav tas puab tsi tau ua tau.  Kev yuav koom ib yaam num nyob ntawm koj tug miv nyuas xaiv taag nrho. MPS cov saib Ropes and Challenges tsuas ua cov tsom kwm xib.  Txhua tug kawm muaj ib qhov num.  Peb pum tas cov kawm yeej nyam cov num hab yeej paub tsom xaam puab lub peev xim.

LEEJ TWG YUAV NYOB NTAWM QHOV CHAW:

Tug txhawb sab ntsws (psychologists), tug paab tswv yim (guidance counselors) hab tug paab num (paraprofessionals.)  Cov nuav yeej kawm txaus lawm es le lug qha hab paab cov kawm ntawm qhov chaw kuas qhov num nuav tsi muaj xim.

COV KAWM YUAV NPAAJ LE CAAG RUA QHOV NUAV:

Yog ib yaam kawm huv tug kom tswj huv koj tug miv nyuas lub tsev kawm ntawv, cov kawm hab puab cov xib fwb puav leej nov txug yaam kawm nuav lawm, hab tseem tau koom xyum qee yaam lug npaaj cov kawm ua ntej moog kag rua ntawm qhov chaw.  Cov num nuav paab tau kev tsim tsaa ua num ua ke ua paab pawg hab kev txawj xyuam xim.

KEV XYUAM XIM HAB COV NUM:

Txawm tas kev xyuam xim yog qhov txhawj heev dlua rua ntawm chaw kawm Ropes and Challenges Course, nwg tseem ceeb heev kws yuav tau qha mej paub tas kev siv dlaag zug ntawm yaam num nuav yeej muaj qee yaam nyaav heev, kws yuav ua tau rua koj tug miv nyuas raug mob. Ntau yaam yuav ua sau npoo aav, nrug tej yaam yuav nce sab txug le 1 rua 4 feet; tseem muaj tej yaam sab txug 20 - 30 feet le hab.  Kev nce sab nce qeg puav leej txuam yuaj dlaum hab yoog cev kuas tsi poob, kws yog siv khoom ntau yaam dlai sab sau lug.  Cov khoom siv yog khoom state of the art.  Yeej qha cov kawm kuas paub siv thaus ua ib yaam twg hab ua ke ntawd los, kev qha xyuam xim yeej tsi tu ncua. MPS cov neeg ua num hab cov kawm yeej tau txais kev qha txug kev sis cob cog zoo lawm.  Nwg yog kev pum zoo ntawm ob tog, tsi has sau rua nruab ntaub nruab ntawv los tsi sau, tas txhua tug npoj yaig kws to taub cov cai xyuam xim nuav yeej paub txug cov cai kws muab rua puab tug thawj coj ua ntej pib cov num nuav.  Txhua tug npoj yaig yij meem tawm suab has yog pum tas ib tug twg tsi tau cai.  MPS yuav npaaj cov khoom ntawm qhov chaw los loov tshuaj hab xuv tooj.

Thaus nyeem cov lug sua nuav taag lawd, thov ua hab kes npe rua dlaim ntawv “Medical Information” hab “Permission for Medical Care Form” nrug dlaim “Permission Slip,” es xaa rua koj tug miv nyuas tug xib fwb.   Yog muaj lug nug los xaav paub ntxiv txug MPS cov num Ropes and Challenges, thov hu rua tsev qha ntawv tug cev lug muaj npe huv qaab nuav.  Ua tsaug!

Thov hawm,

